
Potsanyane a tsamaya ho ya batlana le 
jwang bo monate.

Lehodimo le ne le le leputswa.  
Empa a se ke a sheba hodimo.



Noka e ne e hwasha tlase mane.  
Empa Potsanyane a se ke a mamela 

pina ya yona.



Nonyana ya mo hoeletsa, ya re,  
“O phela jwang?”

Empa Potsanyane a se ke  
a araba.



A itsamaela feela a ntse a batlana le 
jwang bo monate.



Ha a ntse a itsamaela, Potsanyane a 
tsamaela hojana le hole le Mme Podi.



O ne a se a le hole le Mme Podi. 

Potsanyane a fumana jwang bo 
monate ka ho fetisisa. Yaba o a ja,  

o a ja.



Mme Podi a ipotsa hore ebe  
Potsanyane o ile hokae.

A mmatla tshingwaneng ya poone, 
empa Potsanyane o ne a se moo. 



Mme Podi a mathela nokeng. Empa 
Potsanyane o ne a se moo. 

“O hokae, Potsanyane?” Mme Podi  
a lla.



Nonyana ya hoeletsa Mme Podi,  
“Potsanyane o robetse ka hara jwang  

bo monate ka nqane  
ho borokgo.”



Mme Podi a tshela borokgo ho ya 
jwanng bo monate.



Yaba o fumana Potsanyane a  
kgalehile moo.



“Ke ne ke sa lahleha … haesale ke ntse 
ke le mona!” ha rialo Potsanyane.

“Tsoha, Potsanyane,” ha rialo Mme Podi 
ka bonolo. “O ne o lahlehile!”

